
    61 Queen Street 	          	  981 Balmoral Street 
       PO Box 1300			   Suite 200

           P8T 1B8                                        P7B 0A6

ᑲᑎᐸᒋᒧᐨ 
ᒐᓇᐟ ᑲᐧᕑᑎᐣ, ᐅᑭᒪ (COO)

ᑲᓄᒋᑫᐃᐧᐣ ᐃᐧᒋᑫᐃᐧᐣ:

Janet Gordon
Email: janet.gordon@slfnha.com

ᐁᑲᐧ ᓂᓇᓇᑯᑦ ᐅᐅᐁᐧ ᑲᐸᑭᑎᓇᒪᐣ ᓯᑲᐧᐣ ᐯᐸᐣ ᐱᒧᒋᑫᐃᐧᐣ (SLFNHA), ᐅᑎᐸᒋᒧ, 
ᑎᐸᒋᒧᐃᐧᐣ. ᐁᑲᐧ ᑲᐱᐦᐳᐠ ᒪᐊᐧᐨ ᐯᑲᐨ ᑐᒋᑲᑌ ᒥᓇ ᒪᒥᑎᓀᐣᒋᑲᓂᐊᐧᐣ, ᐁᑲᐧ 
ᑯᐣ ᐅᑲᓇᐁᐧᐣᑕᐣ ᐊᐦᑭᓂ ᒥᐡᑯᐨ ᑫᒋᓇᐨ ᑲᐧᔭᐠ ᒋᐃᔑᓭᓂᐠ. ᐁᑲᐧ ᓯᑲᐧᐣ ᐅᐱᑐᐣ 
ᑲᑭᔑᐊᐧᔭᓂᐠ ᐊᐱᐣ ᐅᑕ ᑲᐊᓂ ᐃᐡᑲᐧᐱᐦᐳᐠ ᐅᐅᒪ ᐊᐦᑭᑲᐠ.

ᐁᑲᐧ ᓂᐸᐸᒥᐢ ᒥᓯᐁᐧ ᐁᑲᓇᐊᐧᐸᑕᒪᓂᐣ ᐅᐅᐁᐧ ᐱᒧᒋᑫᐃᐧᐣ (SLFNHA) ᐅᒪᐡᑭᑭᐃᐧ 
ᐃᐧᒋᐦᐃᐁᐧᐃᐧᓇᐣ. ᐊᐦᐃᐣ ᑲᔦ ᒪᒪᐃᐧ ᐃᐧᒋᐦᐃᐁᐧᐃᐧᐣ, ᒪᒋᑕᐃᐧ ᐃᐧᒋᐦᐃᐁᐧᐃᐧᓇᐣ, 
ᑲᐃᔑᑲᓇᐊᐧᐸᒋᑲᑌᑭᐣ ᑕᔑᑫᐃᐧ ᒥᓄᔭᐃᐧᓇᐣ, ᓄᑎᐣ ᒪᒥᑎᓀᐣᒋᑲᐣ ᒥᓄᔭᐃᐧᐣ 
ᐃᐧᒋᐦᐃᐁᐧᐃᐧᓇᐣ, ᒪᐡᑭᑭᐃᐧ ᐱᒧᒋᑫᐃᐧᐣ, ᐁᑲᐧ ᒪᐡᑭᑭᐃᐧᓂᓂᐊᐧᐠ ᐃᐧᒋᐦᐃᐁᐧᐃᐧᓇᐣ. 
ᐅᐅᐁᐧ ᑲᑭᐊᐦᐊᐧᐠ, ᓂᑭᑭᔑᑐᒥᐣ ᒪᒪᐤ ᔓᑲᐊᐧᐸᓀᐃᐧᐣ ᒥᓇ ᐊᐊᐧᔑᔑᐃᐧ ᒋᐡᑕᐦᐃᑫᐃᐧᐣ 
ᐃᐧᒋᐦᐁᐃᐧᐣ ᑎᐸᒋᒧᐃᐧᓇᐣ, ᒥᓇ ᐁᑭᑭᔑᑐᔭᐠ ᒪᒥᑎᓀᐣᒋᑲᐣ ᒥᓄᔭᐃᐧᐣ ᐁᑲᐧ 
ᓴᑲᐱᓀᐃᐧᓇᐣ ᑎᐸᒋᒧᐃᐧᐣ.

ᐁᑲᐧ ᐱᓇᒪ ᑲᔦ ᓂᐃᐧᐅᒋᒥᑲᐃᐧᐣᑕᓇᐣ ᐅᑫᐧᓂᐊᐧᐣ ᑕᔑᑫᐃᐧᓇᐣ ᐊᓂᒥᓭᐃᐧᓇᐣ 
ᑲᓂᑭᐡᑲᒧᐊᐧᐨ ᐅᐅᐁᐧ ᒣᑲᐧᐨ ᑲᑭᐱᐦᐳᐠ. ᐁᑲᐧ ᐅᑫᐧᓂᐊᐧᐣ ᑕᔑᑫᐃᐧᓇᐣ ᒪᐊᐧᐨ ᐃᑭᑐᐊᐧᐠ 
ᐁᑲᑫᐧᓴᐳᐢᑲᒧᐊᐧᐨ ᑭᒋᐃᔑᓭᐃᐧᓇᐣ ᑲᓇᑭᐡᑲᒧᐊᐧᐨ ᒥᓴᐊᐧᐨ ᑲᔦ ᑯᑕᑭᔭᐣ ᐃᔑᓭᐃᐧᓇᐣ 
ᐁᐅᑕᒥᑲᒧᐊᐧᐨ, ᑐᑲᐣ ᑲᔦ ᑲᐃᐡᐱᓭᑭᐣ ᑯᐱᐟ ᐊᑯᓱᐃᐧᓇᐣ ᐁᑲᐧ ᐸᑭᑕᓇᒧᐊᐧᐱᓀᐃᐧᓇᐣ.

ᐁᑲᐧ ᐊᔕᔾ ᑭᐱᒧᓴᑕᒥᐣ ᐁᑲᑫᐧᒥᓂᔭᐠ ᑕᐱᐡᑯᐨ ᑭᒋᐊᑯᓱᐃᐧᐣ ᑲᑭᑭᐱᑎᓂᑫᒪᑲᐠ ᐁᑲᐧ 
ᑭᑭᑫᐣᑕᒥᐣ ᐅᐅᐁᐧ ᑲᑭᐱᐃᔑᓭᐠ ᓂᓯᔭᐦᑭ ᐱᐅᑕᓇᐠ, ᐁᑲᐧ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᓇᐣ 
ᐊᓄᑭᓇᑲᓇᐠ ᑭᑭᒋᐊᓄᑭᐊᐧᐠ ᑫᒋᓇᐨ ᐃᐧᒋᐦᐃᐁᐧᐃᐧᓇᐣ ᒋᐸᑭᑎᓂᑲᑌᑭᐣ ᑕᔑᑫᐃᐧᓂᐠ. 
ᐁᑲᐧ ᓴᑯᐨ ᐁᐡᑲᑦ ᑭᐊᓂᒥᓭ ᐅᐅᒪ ᐊᓄᑭᑕᒪᑫᐃᐧᓂᐠ, ᐁᑲᐧ ᑕᐡ, ᐊᒥᐁᐧ ᐱᑯ 
ᐁᐃᔑᐱᒥᒧᑐᔭᐠ ᓂᑕᓄᑭᐃᐧᓂᓇᐣ.

ᐁᑲᐧ ᒥᓇ ᓂᓇᐱ ᑐᑕᒥᓇᐣ ᑫᑯᓇᐣ ᐅᐅᒪ ᐃᐧᒋᐦᐃᐁᐧᐃᐧᐣ ᑲᐅᒋᐸᑭᑎᓂᑲᑌᐠ ᒥᓇ ᓇᓇᑲ 
ᑫᑯᓇᐣ ᑲᑐᒋᑲᑌᑭᐣ ᐅᓴᑦ ᑯᐱᐟ ᑭᒋᐊᑯᓱᐃᐧᐣ ᑲᑭᐊᐧᓇᒋᑫᒪᑲᐠ, ᐁᑲᐧ ᒥᓇ ᐊᐧᐁᐧᑕᐦᐊᐱᑌᐃᐧ 
ᐃᐧᒋᐦᐃᐁᐧᐃᐧᐣ ᐊᔕᔾ ᑭᒪᒋᒋᑲᑌ. ᐁᑲᐧ ᒥᓇ ᐊᓄᑭᓇᑲᓇᐠ ᐅᑐᑕᐱᓇᓇᐊᐧ ᐊᐃᐧᔭᐣ 
ᑲᐃᐧᐊᐧᐁᐧᑕᐦᐊᐱᑌᓂᐨ ᐅᐅᒪ ᐊᐧᓂᓇᐊᐧᑲᐠ ᒥᓄᔭᐃᐧᐣ ᑭᒋᐊᑯᓯᐃᐧᑲᒥᑯᐠ (SLMHC) 
ᐁᑲᐧ ᑲᑭᐃᔑᒪᒋᒋᑲᑌᐠ ᐅᒉᒥᑭᔑᑲᓂᐱᓯᑦ 9, 2023 ᐅᓴᑦ ᐁᒥᔑᓂᐊᐧᐨ ᐊᐊᐧᔑᔕᐠ 
ᑲᐃᐧᐊᐧᐁᐧᑕᐦᐊᐱᑌᐊᐧᐨ. ᐁᑲᐧ ᐅᑫᐧᓂᐊᐧᐠ ᑲᐃᐧᑕᓄᑭᒥᑐᐊᐧᐨ ᐱᒧᒋᑫᐃᐧᐣ (SLFNHA, 
SLMHC) ᐊᐧᓂᓇᐊᐧᑲᐠ, ᐊᐧᐁᐧᑕᐦᐊᐱᑌᐃᐧᐣ ᐅᑕᓄᑭᒪᑕᒪᑫᐠ, ᒐᐧᕑᑎᐣ ᐃᐧᒋᐦᐃᐁᐧᐃᐧ 
ᐱᒧᒋᑫᐃᐧᐣ, ᐁᑲᐧ ᐅᑭᒪᐃᐧᐣ ᐊᐧᓂᓇᐊᐧᑲᐠ ᐊᐧᐁᐧᑕᐦᐊᐱᑌᐃᐧᐣ ᐱᒧᒋᑫᐃᐧᐣ ᐅᐅᒪ 
ᒐᐧᕑᑎᐣ ᐃᐧᒋᐦᐃᐁᐧᐃᐧ ᐊᐧᐁᐧᑕᐦᐊᐱᑌᐃᐧᐣ ᐱᒧᒋᑫᐃᐧᓂᐠ (GADI).

ᐁᑲᐧ ᓂᒋᑫᐣᑕᐣ, ᑕᐱᐡᑯᐨ ᐁᑲᓇᐊᐧᐸᑕᒪᐠ ᑯᑕᑭᔭᐣ ᐱᒧᒋᑫᐃᐧᓇᐣ ᒋᐃᐧᑕᓄᑭᒪᔭᑲᐧ 
ᑐᑲᐣ ᒥᓇ ᒥᐡᑕᐦᐃ ᑲᐧᔭᐠ ᐃᐧᒋᐃᐧᑐᐃᐧᓇᐣ ᒋᐃᐡᐱᓭᒪᑲᑭᐣ ᐅᐅᒪ ᓀᑫᑲᒥᐠ. ᐁᑲᐧ 
ᑕᐱᐡᑯᐨ ᐅᐅᐁᐧ ᑲᐃᐧᐊᓂᐱᒧᓴᑕᒪᐠ ᓯᑲᐧᐣ, ᐊᐦᐃ ᑲᔦ ᒋᓇᐢᑲᒪᐠ ᐅᐅᐁᐧ ᐅᐡᑭᑐᒋᑫᐃᐧᐣ 
ᒥᓇ ᐅᐡᑭᒪᒋᐃᐧᑎᓱᐃᐧᐣ, ᐁᑲᐧ ᒪᐊᐧᐨ ᓂᒋᑫᐣᑕᒥᐣ ᑕᐱᐡᑯᐨ ᐅᐅᐁᐧ ᐊᓄᑭᐃᐧᐣ 
ᑲᐃᐧᐊᓂᑐᑕᒪᐠ. ᐊᒥᐁᐧ ᑫᐃᔑᐱᒥᐸᑭᑎᓇᒪᐠ ᒪᐡᑭᑭᐃᐧ ᐃᐧᒋᐦᐃᐁᐧᐃᐧᓇᐣ ᐃᐃᒪ ᑲᑭᓇ 
ᑲᑕᓯᑭᐣ ᑕᔑᑫᐃᐧᓇᐣ.

ᒥᑫᐧᐨ

ᐁᑲᐧ ᐅᑎᐸᒋᒧ ᑲᐅᔑᑐᐨ ᐅᐊᐧᐁᐧ ᐱᒧᒋᑫᐃᐧᐣ (SLFNHA) 
ᐃᐧᑕᒪᑫᐃᐧᐣ ᐱᒧᒋᑫᐃᐧᑲᒥᐠ.

ᑲᑫᐧᑌᐃᐧᓇᐣ/ᐁᑭᑐᐃᐧᓇᐣ/ᑎᐸᒋᒧᐃᐧᐣ ᐃᐧᑕᒪᑫᐃᐧᓇᐣ?
ᐱᒪᓯᓇᐦᐃᑫᐣ ᓇᐣᑕ ᐱᒋᑭᑐᐣ: 
communications@slfnha.com, 807-738-6108



ᑕᔑᑫᐃᐧᐣ ᑲᑭᔕᑌᐠ                                     05 

ᑕᐧᑦ ᒍᓂᔦᕑ ᑲᒥᓇᐊᐧᑕᒥᐣ  

ᐱᔕᐣ ᐑᓯᓂᐣ (ᐱᔕᐣ ᐱᐑᓯᓂᐣ!)		                   06

 

“ᑫᑯᓀᐣ ᓂᐦᒋ?”	    07

ᑕᔾᕑᐁᓫ ᒧᓂᔭᐢ, ᐅᐡᑲᑎᓯᐃᐧ ᐅᑕᓄᑭᑕᒪᑫ

 
SLFNHA ᒐᑲᑌᐢᒋᑲᐣ ᒧᓀᐦᐃᑫᐃᐧᐣ!	         		             08  
ᐁᑲᐧ ᑲᑭᓇ ᐊᐃᐧᔭᐠ ᓂᓇᓇᑯᒪᒥᓇᐠ ᑲᑭᐸᑭᑎᓇᒧᐊᐧᐨ 

ᑲᑭᒪᐊᐧᒋᔭᐨ ᒪᐡᑭᑭᐃᐧ ᐊᓄᑭᓇᑲᓇᐣ ᑲᒐᑲᐧᑭᓯᐨᐱᓯᑦ	    09 

ᒪᑲᐧᒥᑲᐠ ᐅᑫᐧᓂᐊᐧᐣ ᒋᓇᓇᑲᑕᐁᐧᐣᑕᒪᓂᐣ                                          10 

ᐅᑐᒋᑫᐃᐧᓇᐣ ᐅᐅᒪ ᑕᔑᑫᐃᐧᐣ ᒥᓄᔭᐃᐧᐣ  

ᓯᑲᐧᐣ ᑎᐱᑭᐱᓯᒧᐠ	 			                         11

ᓫᐃᐣ ᒣᕑᐃ ᒪᓇᑕᐊᐧᐱ, ᓇᑕᐃᐧᐦᐃᐁᐧᐃᐧᐣ ᒥᓇ ᒥᓄᔭᐃᐧᐣ ᐅᐊᐧᐁᐧᓇᒋᑫ 

ᕊᑭᑐᓐ ᑭᑕᐊᓂᔑᓇᐯᒧᐎᓐ	    12

 
ᐁᑲᐧ ᑕᓯᔭᐦᑭ ᐱᒧᒋᑫᐃᐧᐣ (SLFNHA)	  	         	            13  
 

ᐁᑲᐧ ᐱᒧᒋᑫᐃᐧᐣ (SLFNHA) ᐊᓄᑭᐃᐧᓇᐣ	    15 

ᐃᔑᓇᒧᐃᐧᐣ
ᐊᐧᐁᐧᓇᒋᑫᐃᐧᐣ, ᐁᑲᐧ ᒋᒥᓄᔭᒪᑲᑭᐣ ᑕᔑᑫᐃᐧᓇᐣ 

ᑲᐃᐧᒋᑐᐊᐧᐨ ᑲᐱᒧᓭᐊᐧᐨ ᒥᓄᒋᑫᐃᐧᓂ ᐠ.

ᐃᔑᒋᑫᐃᐧᓇᐣ
ᓂᑭᒋᓀᐣᑕᒥᐣ, ᐃᐧᒋᐃᐧᑐᐃᐧᓇᐣ, 

ᐃᔑᐱᒪᑎᓱᐃᐧᐣ, ᒥᓄᒋᑫᐃᐧᐣ, ᐁᑲᐧ 
ᓴᐁᐧᐣᒋᑫᐃᐧᐣ. ᐁᑲᐧ ᓂᑕᓄᑲᑕᒥᐣ 

ᒋᑲᓇᐁᐧᐣᑕᒪᐠ ᐊᓂᔑᓇᐯᐃᐧ 
ᑭᑭᓄᐦᐊᒪᑫᐃᐧᓇᐣ ᑐᑲᐣ ᓴᑭᐦᐃᐁᐧᐃᐧᐣ, 

ᒪᓇᒋᐦᐃᐁᐧᐃᐧᐣ, ᑭᒋᓀᐣᒋᑫᐃᐧᐣ, 
ᑭᑫᐣᑕᒪᐃᐧᐣ, ᑌᐯᐤᐃᐧᐣ, ᑲᐧᔭᑲᐧᑎᓯᐃᐧᐣ 

ᐁᑲᐧ ᑕᐸᑌᓂᒧᐃᐧᐣ.

ᑲᐃᐧᑐᒋᑲᑌᐠ
ᑲᐊᐧᐁᐧᓇᒋᑲᑌᓂᐠ ᐅᒥᓄᔭᐃᐧᓂᐊᐧ 

ᐊᓂᔑᓇᐯᐠ ᐅᐅᒪ ᒥᓯᐁᐧ 
ᑭᐁᐧᑎᓄᐣᐠ ᒋᒥᓇᑲᓄᐊᐧᐨ 

ᐃᐧᒋᐦᐃᐁᐧᐃᐧᓇᐣ ᑕᔑᑫᐃᐧᓂᐠ 
ᑲᐅᒋᐱᒧᒋᑲᑌᑭᐣ ᒥᓇ 

ᒋᓄᑕᐊᐧᑲᓄᐊᐧᐨ ᑫᑯᓇᐣ. 
ᑲᓇᑕᐁᐧᐣᑕᑲᐧᑭᐣ ᑕᔑᑫᐃᐧᓂᐠ.

ᐅᐅᒪ ᑎᐸᒋᒧᐃᐧᓂᐠ:

ᑕᔑᑫᐃᐧᐣ ᑲᑭᔕᑌᐠ
ᑕᐧᑦ ᒍᓂᔦᕑ ᑲᒥᓇᐊᐧᑕᒥᐣ

ᐁᑲᐧ ᑕᐧᑦ ᒍᓂᔦᕑ (Jr) ᑲᒥᓇᐊᐧᑕᒥᐣ ᐅᑭᒪᐊᐧ ᒥᓇ ᔓᓂᔭᓇᐣ ᐅᐱᒥᑲᓇᐁᐧᓂᒪᐣ ᐅᐅᒪ 
ᐯᕑᐢᑭᐣ ᑯᐊᐧᑊ ᐊᑕᐃᐧᑲᒥᑯᐠ ᑲᐃᔑᑕᑲᐧᐠ ᒥᒋᑲᐣᓴᑲᐦᐃᑲᐣ ᑕᔑᑫᐃᐧᓂᐠ. ᐁᑲᐧ ᑫᑲᐟ 
ᑲᐯ ᑲᐱᒪᑎᓯᐨ ᐅᒋᑕᒪᑫ ᒥᒋᒥᓂ ᐃᐃᒪ ᐅᑕᔑᑫᐃᐧᓂᐠ ᒥᓇ ᑲᐱᒧᑐᐨ ᐅᐅᐁᐧ ᑯᐊᐧᑊ 
ᐊᑕᐃᐧᑲᒥᑯᓂ ᐁᑲᐧ ᒥᓇ ᐱᑲᐧᑕᑭᐠ ᑲᐅᑕᒋᐦᐅᐨ. ᐁᑲᐧ ᑕᐧᑦ ᒍᓂᔦᕑ ᑲᔦ ᐱᒥᓭᐃᐧᓂᓂᐃᐧ 
ᐁᑲᐧ ᒪᐊᐧᐨ ᓇᐦᐃ ᑲᓇᑕᐁᐧᐣᒋᑫᐨ, ᑕᐱᐡᑯᐨ ᐁᒥᓂᑯᓯᐨ ᒋᐅᑎᓇᒪᐊᐧᐨ ᓇᑐᒥᒋᒥᓂ 
ᐅᑕᔑᑫᐃᐧᐣ. ᐁᑲᐧ ᐅᑎᐯᐣᒋᑫᐃᐧᐣ ᑲᑭᑐᑕᒥᓂᐨ ᐅᐱᒥᓂᓴᐦᐊᐧᐣ, ᐊᒥᐁᐧ ᑕᐧᑦ ᒍᓂᔭᔦᕑ 
ᐁᐃᔑᐱᒥ ᒥᑫᐧᐨ ᓇᑐᒥᒋᒥᓂ ᐱᑲᐧᑕᐦᑭᐠ ᑲᐅᑎᓇᐠ ᐅᐅᒪ ᑯᐊᐧᑊ ᑲᐠ.

“ᐁᑲᐧ ᐅᐅᐁᐧ ᓂᑐᒋᑐᑕᐣ ᒣᑲᐧᐨ ᑲᔭᐊᐧᔑᔑᐃᐧᔭᐣ. ᐁᑲᐧ ᓂᑎᐯᐣᒋᑫᐃᐧᐣ 
ᑭᓂᑕᐸᑭᑕᐁᐧᐊᐧᐠ ᒥᓇ ᓂᑭᐊᐧᐸᒪᐠ ᓂᓂᑭᐦᐃᑯᐠ ᑫᑲᐟ ᐁᑭᒐᑭᒥᑫᐧᐊᐧᐨ ᑭᓄᔐᐣ. ᐁᑲᐧ 
ᐅᐅᐁᐧ ᓂᐱᒧᑐᐣ. ᓂᒥᓇᐠ ᒥᒋᒥᓂ ᐊᐃᐧᔭᐠ ᐅᐅᒪ ᑕᔑᑫᐃᐧᓂᐠ, ᐁᑲᐧ ᑭᔭᑦ ᑲᔦ 
ᐊᐃᐧᔭᐠ ᒋᐅᑎᓇᒧᐊᐧᐨ ᐅᐅᒪ ᐊᑕᐃᐧᑲᒥᑯᐠ. ᐁᑲᐧ ᓂᑲᑫᐧ ᑭᐦᑭᓄᐦᐊᒪᐊᐧᐠ ᐅᐡᑲᑎᓴᐠ 
ᑫᐃᐧᓇᐊᐧ ᐅᐅᐁᐧ ᒋᑐᑕᒧᐊᐧᐨ.”

ᐁᑲᐧ ᐅᐅᐁᐧ ᐯᕑᐢᑭᐣ ᑯᐊᐧᑊ ᐊᑕᐃᐧᑲᒥᐠ ᑭᒪᒋᒋᑲᑌᐸᐣ 70’s ᑲᐊᐦᑭᐊᐧᐠ ᑕᐱᐡᑯᐨ 
ᐊᐃᐧᔭᐠ ᑲᑲᐯᔑᐊᐧᐨ ᐅᐅᒪ ᑕᔑᑫᐃᐧᓂᐠ $5 ᐁᑭᐸᑭᑎᓂᑫᐊᐧᐨ ᒋᒪᒋᒋᑲᑌᐠ ᐅᐡᑭ 
ᐊᑕᐃᐧᑲᒥᐠ. ᐁᑲᐧ ᑯᐊᐧᑊ ᑎᐸᐣ ᐱᒧᐣᑎᓱᒪᑲᐣ ᑲᐧᓂᐣ ᐦᐊᑎᓴᐣ ᐯᔾ ᐊᑕᐃᐧᑲᒥᐠ ᒥᓇ 
ᒪᓯᓇᐦᐃᑫᐃᐧᑲᒥᐠ, ᐁᐦᐊᐠ ᐁᑕ ᐊᐃᐧᔭᐠ ᑲᐱᒧᑐᐊᐧᐨ. ᐁᑲᐧ ᑕᐧᑦ ᒍᓂᔦᕑ ᐃᑭᑐ ᐅᐅᐁᐧ 
ᑯᐊᐧᑊ ᐊᑕᐃᐧᑲᒥᐠ ᑲᑭᐅᒋᒪᒋᒋᑲᑌᐠ ᑲᐧᔭᐠ ᒥᒋᑦ ᒋᑕᑲᐧᐠ ᑕᔑᑫᐃᐧᓂᐠ ᒥᓇ ᐊᐃᐧᔭᐠ 
ᑲᑲᐯᔑᐊᐧᐨ ᒋᐅᓂᓂᑲᑕᒧᐊᐧᐨ ᐊᓂᐣ ᑫᐃᓇᑭᑌᐠ ᒥᒋᑦ ᒥᓇ ᑯᑕᑭᔭᐣ ᑫᑯᓇᐣ.

“ᐁᑲᐧ ᑯᐊᐧᑊ ᑭᔭᐱᐨ $5 ᐅᑕᐸᒋᑐᐣ ᑭᐡᐱᐣ ᐊᐃᐧᔭᐠ ᐃᐧᐃᐧᒋᑕᐧᐊᐧᐨ. ᐁᑲᐧ ᐊᐱᐣ 
ᐱᑎᑫᓭᔭᐣ ᑯᐊᐧᑊ ᑫᑭᐣ ᑲᑭᑲᓄᑕᐣ ᐊᐊᐧᓀᐣ ᑫᐊᓄᑭᔭᑲᓄᐨ ᒥᓇ ᑲᐅᓂᓇᑲᓄᐊᐧᐨ 
ᐅᑕᐱᑕᒪᑫᐠ ᒥᓇ ᒋᐃᐧᒋᐦᐃᐁᐧᐊᐧᐨ ᑲᐱᒧᒋᑲᑌᑭᐣ ᑕᓱᑭᔑᑲ. ᐁᑲᐧ ᑯᐊᐧᑊ ᒥᓇ ᑲᐧᔭᐠ 
ᒋᐃᓇᑭᒋᑫᐨ ᐁᑲᐧ ᑲᐧᔭᐠ ᑫᑯᓇᐣ ᒋᐊᑕᐊᐧᑫᐨ.”

“ᓴᑭᑐᐣ ᑭᑕᐦᑭ. ᒥᓇ ᑭᐦᑭᓄᐦᐊᒪᐃᐧᐠ 
ᐅᐡᑲᑎᓴᐠ ᒋᐅᑕᒋᐦᐅᐊᐧᐨ ᐱᑲᐧᑕᐦᑭᐠ. 

ᒥᓇ ᑲᐧᔭᐠ ᐃᐧᒋᑐᐣ ᐅᐅᐁᐧ 
ᐃᔑᐱᒪᑎᓱᐃᐧᐣ. ᑭᐦᑭᓄᐦᐊᒪᑫᐃᐧᐣ ᑲᔦ 
ᑭᒋᓀᐣᑕᑲᐧᐣ. ᐁᑲᐧ ᑲᐅᒋᐱᒪᓯᑐᔭᐣ 
ᐱᒥᓭᐃᐧᐣ ᐁᑭᑭᔑᑐᔭᐣ ᓂᑎᐡᑯᓄᐃᐧᐣ. 

ᑭᐦᑭᓄᐦᐊᒪᑫᐃᐧᐣ ᑭᒋᓀᐣᑕᑲᐧᐣ, ᐱᑲᐧᑕᐦᑭᐠ 
ᑲᐅᑕᒋᐦᐅᓇᓂᐊᐧᐠ ᑭᒋᓀᐣᑕᑲᐧᐣ.”

ᐁᑲᐧ ᑲᒥᒋᒥᓂᑲᑌᐠ ᑯᐊᐧᑊ ᒪᐊᐧᐨ ᐅᑭᒋᓀᐣᑕᒥᐦᐃᑯᐣ ᑕᐧᑦ ᑯᓂᔦᕑ, ᓴᑯᐨ 
ᐊᓂᒥᓭᐃᐧᓇᐣ ᑲᔦ ᐊᔭᐊᐧᓄᐣ.

“ᐁᑲᐧ ᑕᓱᑭᔑᑲ ᒥᓇ ᑕᓴᐊᐧᑲᓭ ᓂᓇᓇᑲᒋᑐᓇᐣ ᒥᒋᒪᐣ ᑲᐃᓇᑭᑌᑭᐣ ᐁᑲᐧ 
ᐁᐡᑲᑦ ᐅᒋᐃᐡᐸᑭᑌᐊᐧᓄᐣ. ᐁᑲᐧ ᑲᔦ ᐱᒪᐦᐅᑕᓱᐃᐧᐣ ᑕᔐᓀ ᐃᐡᐸᑭᑌ. ᐁᑲᐧ 
ᒪᐡᑯᔐᐃᐧᒥᒋᒪᐣ ᐁᑭᓇᒋᒋᑫᔭᐸᐣ ᐅᑕᓇᐠ ᑲᐱᒥᑯᓇᑲᐠ ᑲᐃᐧᐣ ᒪᔑ ᒋᐊᐧᐸᑕᒪᓂᐣ. 
ᐁᑲᐧ ᑲᐧᓂᐣ ᒋᑭᑫᐣᑕᒪᐣ ᐊᓂᐣ ᑫᐃᔑᓇᑲᐧᑭᐣ ᐊᐱ ᑕᑯᒋᑲᑌᑭᐣ. ᐁᑲᐧ ᐁᐡᑲᑦ ᑲᔦ 
ᐊᓂᒥᓭ ᑭᐡᐱᐣ ᐊᑲᐧᒋᒋᑲᓇᐣ ᑲᐸᐱᔑᑲᐧᑭᐣ ᑕᐱᓀᑲ ᒪᐊᐧᐨ ᒥᐡᑕᐦᐃ ᓇᑕᐁᐧᐣᑕᑲᐧᐣ 
ᒥᒋᑦ ᐅᐅᒪ.”

ᐁᑲᐧ ᐯᔑᑲᐧᔦᐠ ᐅᐱᒥᑐᑕᐣ ᑕᐱᐡᑯᐨ ᐱᑲᐧᑕᐦᑭᐠ ᑲᐅᑕᒋᐦᐅᐨ ᑐᑲᐣ ᑲᓇᐱ 
ᒧᐡᑭᓀᒋᑲᑌᑭᐣ ᑯᐊᐧᑊ ᐊᑲᐧᒋᒋᑲᓇᐣ. ᐁᑲᐧ ᑕᐧᑦ ᒍᓂᔦᕑ ᒪᐊᐧᐨ ᓇᐦᐃ 
ᑲᐱᒥᓭᐃᐧᓂᓂᐃᐧᐨ. ᐁᑲᐧ ᑲᐸᐸᒪᑯᒋᐠ ᐅᐃᐧᒋᐦᐃᑯᐣ ᐱᑲᐧᑕᐦᑭ ᒋᐃᔕᐨ ᒥᓇ ᐃᐧᐸᐨ 
ᒋᑕᑯᔑᐠ ᐊᐱᒋᐃᐧᐣ ᐃᐢᑭᑐᑲᐠ ᓇᐣᑕ ᒋᒪᓂᐠ ᐅᒋᐃᔕᐨ.

“ᐁᑲᐧ ᑲᐱᒥᓭᓇᓂᐊᐧᐠ ᒪᐊᐧᐨ ᑭᑭᒋᐊᐸᑕᐣ ᑲᐱᒥᐅᐱᑭᐦᐃᑯᔭᐣ. ᐁᑲᐧ 
ᓂᑎᐯᐣᒋᑫᐃᐧᐣ ᐱᒥᓭᐃᐧᓂᐠ ᑭᐅᒋᔕᐊᐧᐠ ᓂᑕᓇᐳᐃᐧᓂᓇᐣ. ᐊᒥᐅᒪ ᑲᑭᐅᒋᔕᔭᐣ 
ᐱᑲᐧᑕᐦᑭᐠ. ᐁᑲᐧ ᓂᑎᐯᐣᒋᑫᐃᐧᐣ ᑭᐃᔕᐊᐧᐠ ᑲᐸᑯᓯᑲᐧᓂᐠ ᑲᓯᑲᐧᐠ ᓇᐣᑕ ᑲᔭᑲᐧᑎᐠ 
ᑲᑕᑲᐧᑭᐠ ᐁᑲᐧ ᐊᒥᐅᒪ ᑲᑭᐅᑕᒋᐦᐅᓇᓂᐊᐧᐨ ᐱᑲᐧᑕᐦᑭᑲᐠ. ᐁᑲᐧ ᐱᒥᓭᐃᐧᓀᐡ 
ᑭᐃᐧᒋᓭ ᒋᐅᑎᓇᒪᐠ ᓇᑐᒥᒋᑦ. ᐁᑲᐧ ᓂᑕᑕ ᐅᑭᐅᓂᓂᑲᑕᐣ ᓂᑕᓇᐳᐃᐧᓂᓇᐣ 
ᑲᐃᔑᑕᑲᐧᐠ, ‘ᓂᑐᓇᑲᓂᓇᐣ’, ᑕᐱᓀᑲ ᐅᐅᒪ ᑲᑭᐅᑎᓇᔭᐠ ᒧᐢ, ᐊᐧᐳᓱᐠ, ᓂᐦᑲᐠ, 
ᐁᑲᐧ ᑯᑕᑭᔭᐠ ᐊᐃᐧᔭᔑᔕᐠ ᐅᐅᒪ ᓀᑫᑲᒥᐠ ᑲᐊᔭᐊᐧᐨ. ᐁᑲᐧ ᐊᒥᐁᐧ ᐅᑫᐧᓂᐊᐧᐣ 
ᒥᒋᒪᐣ ᑲᔭᑌᑭᐣ ᓂᑐᓇᑲᓂᓇᐣ ᒥᓇ ᑲᐧᔭᐠ ᒥᒋᒥᓂ ᒋᒥᒋᐊᐧᐨ ᑎᐯᐣᒋᑫᐃᐧᐣ.”

ᐁᑲᐧ ᐱᒥᓭᐃᐧᓂᐠ ᑭᐅᒍᐱᑭ ᐃᓀᐣᑕᑲᐧᓂᓂ, ᐁᑲᐧ ᓴᑯᐨ ᓇᑫ ᓇᐊᐧᐨ ᐊᐱᐣ ᑲᑭᐊᓂ 
ᐱᒥᓭᐃᐧᓂᓂᐃᐧᐨ ᐅᐊᐧᐁᐧ ᑕᐧᑦ ᒍᓂᔦᕑ ᐁᑲᐧ ᑭᔭᐱᐨ ᐱᒥᓭᐃᐧᓂᓂᐃᐧ ᓄᑯᑦ 
ᑲᑭᔑᑲᓂᐠ.

“ᐁᑲᐧ ᐅᑕᓇᐠ ᐱᒥᓭᐃᐧᓂᐠ ᐊᑯ ᓂᑕᐱᓇᐸᐣ ᒣᑲᐧᐨ ᑲᔭᐊᐧᔑᔑᐃᐧᔭᐸᐣ, ᐁᑲᐧ 
ᐊᒥᐅᒪ ᑲᑭᐅᒋ ᓴᑭᑐᔭᐣ ᒋᐱᒥᓭᔭᐣ. ᐁᑲᐧ ᒥᑕᓱ (10) ᑲᔭᑯᑭᑫᐣᑕᒪᐣ 
ᐅᐡᑭᔑᑯᑲᓇᐣ ᓂᑭᒥᓂᑯᓇᐸᐣ ᐁᑲᐧ ᐊᒥᐁᐧ ᑲᑭᓀᐣᑕᒪᐣ ᐊᒥᐁᐧ ᐊᐱᐣ ᐁᑲ 
ᒋᑭᑐᑕᒪᐣ. ᐁᑲᐧ ᐱᓇᒪ ᓂᑭᓇᓇᑲᒋᐦᐃᑯ ᒥᐡᑯᐨ ᒋᐱᓭᐃᐧᓂᓂᐃᐧᔭᐣ ᐊᐱᐣ 
ᑲᑭᔑᑐᔭᐣ ᐊᐦᐃᐢᑯᓫ ᐁᑲᐧ ᓂᑭᔕᐳᐢᑲᐣ. ᐁᑲᐧ ᓂᐣ ᒥᓇ ᐊᐧᐃᐧᔦᑲᒪᐃᐧᓂᓂ 
ᐊᐦᐃᐠ ᑐᕑᐊᐧᐣᑐ ᓂᑭᔕᒥᐣ ᐊᒥᐅᒪ ᑲᑭᑕᔑᑭᔑᑐᔭᐠ ᒋᐃᐡᐸᔑᔑᐃᐧᓂᓂᐃᐧᔭᐠ 
ᐁᑲᐧ ᐊᐱᐣ ᒋᐱᒪᓯᑐᔭᐣ ᐱᒥᓭᐃᐧᐣ!”

ᐁᑲᐧ ᒥᓴᐊᐧᐨ ᓇᓇᑲ ᐊᓂᒥᓭᐃᐧᓇᐣ ᐁᑕᑲᐧᓂᓂᐠ ᐊᒥᐁᐧ ᐱᑯ ᑕᐧᑦ ᒍᓂᔦᓫ 
ᐁᐃᔑᒪᐊᐧᑐᓇᐠ ᒥᒋᒥᓂ ᐅᑕᔑᑫᐃᐧᓂᐠ ᒥᓇ ᐁᓴᑭᑐᐨ ᒋᐅᑕᒋᐦᐅᐨ ᐱᑲᐧᑕᐦᑭᐠ 
ᐁᑲᐧ ᑲᑭᓇ ᐊᐃᐧᔭᐣ ᐁᔭᔕᒪᐨ ᑲᑭᑫᓂᒪᐨ.

“ᓴᑭᑐᐣ ᑭᑕᐦᑭ. ᒥᓇ ᑭᐦᑭᓄᐦᐊᒪᐃᐧᐠ ᐅᐡᑲᑎᓴᐠ ᒋᐅᑕᒋᐦᐅᐊᐧᐨ ᐱᑲᐧᑕᐦᑭᐠ. ᒥᓇ 
ᑲᐧᔭᐠ ᐃᐧᒋᑐᐣ ᐅᐅᐁᐧ ᐃᔑᐱᒪᑎᓱᐃᐧᐣ. ᑭᐦᑭᓄᐦᐊᒪᑫᐃᐧᐣ ᑲᔦ ᑭᒋᓀᐣᑕᑲᐧᐣ. 
ᐁᑲᐧ ᑲᐅᒋᐱᒪᓯᑐᔭᐣ ᐱᒥᓭᐃᐧᐣ ᐁᑭᑭᔑᑐᔭᐣ ᓂᑎᐡᑯᓄᐃᐧᐣ. ᑭᐦᑭᓄᐦᐊᒪᑫᐃᐧᐣ 
ᑭᒋᓀᐣᑕᑲᐧᐣ, ᐱᑲᐧᑕᐦᑭᐠ ᑲᐅᑕᒋᐦᐅᓇᓂᐊᐧᐠ ᑭᒋᓀᐣᑕᑲᐧᐣ.”

ᐁᑲᐧ ᑕᔑᑫᐃᐧᐣ ᑲᑭᔕᑌᐠ ᐅᐅᒪ ᓴᓴᑯᓇᐠ ᑎᐸᒋᒧᐃᐧᐣ ᑕᔭᒋᑲᑌ 
ᐅᑎᐸᒋᒧ ᑕᐱᐡᑯᐨ ᑲᐃᐧᒋᑲᑌᓂᐠ ᒥᓇ ᑲᓇᓇᑯᒪᑲᓄᐊᐧᐨ ᐱᒧᒋᑫᐃᐧᐣ 
(SLFNHA) ᐊᓄᑭᓇᑲᓇᐠ ᒥᓇ ᑲᐃᐧᑕᓄᑭᒪᑲᓄᐊᐧᐨ ᑕᔑᑫᐃᐧᓇᐣ ᐅᐅᒪ 
ᑭᐁᐧᑎᓄᐣᐠ. ᐁᑲᐧ ᐊᐃᐧᔭ ᑭᑫᓂᒪᐨ ᒋᑎᐸᒋᒪᑲᓄᐨ ᐅᐅᒪ ᑕᔑᑫᐃᐧᐣ 
ᑲᑭᔕᑌᐠ ᑎᐸᒋᒧᐃᐧᓂᐠ, ᐁᐦᐊ ᑲᓄᐡ ᐃᐧᑕᒪᑫᐃᐧᐣ ᐱᒧᒋᑫᐃᐧᑲᒥᐠ,  
communication@slfnha.com ᓇᐣᑕ ᐃᔑᑭᑐᐣ ᐅᐅᒪ 807-
697-3206.

ᐱᔕᐣ ᐑᓯᓂᐣ (ᐱᔕᐣ ᐱᐑᓯᓂᐣ!)

ᐊᐧᒋᔦ,

ᓯᑲᐧᐣ, ᐊᒥᐁᐧ ᐊᐱᐣ ᐊᔕᔾ ᒋᐊᓂᐡᑲᐧᐱᐦᐳᐠ. ᐁᑲᐧ ᐅᐅᐁᐧ ᑲᒪᓯᓇᐦᐃᑫᔭᐣ, 
ᐅᒋᒥᑭᔑᑲᓂᐱᓯᑦ 31, ᐁᑲᐧ ᒪᐊᐧᐨ ᑕᑲᔭ ᑲᐃᐧᐣ ᒪᔑ ᒋᐯᔑᓇᑲᐧᐠ ᒋᓯᑲᐧᐠ, 
ᑲᑭᓇ ᒪᑲᐧᒥᐊᐧᓄᐣ, ᑐᑲᐣ ᔑᑯᐱᐠ, ᐊᐧᑲᐦᐃᑲᓇᐣ, ᐅᑕᐸᓇᐠ, ᐁᑲᐧ ᒥᑲᓇᐣ? ᐊᔕᔾ 
ᑲᔦ ᐊᓂᑭᓇᐁᐧᑭᔑᑲ. ᐊᒥᐁᐧ ᐁᓇᑲᐧᐠ ᐃᐧᐸᐨ ᒋᐊᓂᓯᑲᐧᐠ.

ᐁᑲᐧ ᒪᐊᐧᐨ ᓂᑭᒋᓀᐣᑕᐣ ᑲᐱᐦᐳᐠ, ᑐᑲᐣ ᑲᔦ ᐁᐅᒋᒥᑲᐃᐧᐣᑕᒪᐣ ᒣᑲᐧᐨ ᑲᓂᐸᐊᐧᐨ 
ᐊᐃᐧᔭᔑᔕᐠ, ᑐᑲᐣ ᒪᑲᐧ. ᐁᑲᐧ ᐁᐡᑲᑦ ᐃᔑᓭ ᐁᑕᓇᐱᔭᐠ ᑲᐃᔑᑕᔭᐠ ᓇᐣᑕ 
ᑲᔦ ᐊᑲᐧᒋᐠ ᐁᐊᔭᔭᐠ ᒣᑲᐧᑕᑲᔭ. ᐁᑲᐧ ᑲᐃᐡᑲᐧ ᑕᓱᑭᔑᑲᐠ, ᐊᒥᐁᐧ ᐊᐱᐣ 
ᐊᔕᔾ ᐃᐧᐸᐨ ᒋᐊᓂ ᑭᔑᐊᐧᔭᐠ ᑐᑲᐣ ᑲᐊᓂ ᓂᐱᐠ, ᐁᑲᐧ ᑲᓯᑲᐧᐠ ᑲᑭᓇ ᑫᑯᓇᐣ 
ᑭᑐᒋᐅᐡᑭᒪᒋᑕᒥᐣ. ᓂᒧᓀᐣᑕᐣ ᑲᑭᓇ ᑲᒪᐊᐧᑐᐡᑲᔭᐠ, ᐁᑲᐧ ᒥᓇ ᐊᒥᐅᐁᐧ ᒪᐊᐧᐨ 
ᑲᓴᑭᑐᔭᐣ ᒋᑐᑕᒪᐣ, ᒋᐃᐧᒋᐊᐧᑲᐧ ᑎᐯᐣᒋᑫᐃᐧᐣ, ᐅᑐᑌᒥᒪᐠ, ᐁᑲᐧ ᓂᐃᐧᑕᓄᑭᒪᑲᓇᐠ, 
ᒥᓇ ᓂᒥᓄᑌᐦᐁᐡᑲᑯᐣ ᑲᑭᑫᓂᒪᑲᐧ ᐊᐃᐧᔭᐠ ᒥᓇ ᑲᓄᑕᒪᐧᐠ ᐅᑎᐸᒋᒧᐃᐧᓂᐊᐧᐣ, 
ᑕᐱᓀᑲ ᑲᑭᓇ ᑭᒥᓂᑯᒥᐣ ᑫᑯᓇᐣ. ᐁᑲᐧ ᑲᑕᑭᑎᐱᑲᐠ, ᑲᐃᐧᒋᐊᐧᐠ ᐱᕑᐊᓇ, 
ᒣᑲᐧᐨ ᐁᔭᐱᔭᐠ ᐊᑲᐧᒋᐠ, ᓂᑭᐊᐧᐸᑕᒥᐣ ᐁᐊᐧᐸᐡᑌᐠ ᑲᑎᐱᑲᐠ ᐃᐡᐱᒥᐠ ᑭᔑᑯᐠ, 
ᒥᓇ ᐁᒥᔑᓇᑎᑭᐣ ᐊᐧᐡᑌᓂᑲᓇᐣ ᐁᑲᐧᔭᑯ ᐃᐡᐸᐡᑌᑭᐣ. ᐯᔑᐠ ᐁᒥᐢᑲᐧᐠ ᐁᑲᐧ 
ᐁᐅᔕᐊᐧᐡᑲᐧᐠ. ᐁᑲᐧ ᓂᑭᑲᓇᐊᐧᐸᑕᒥᓇᐣ ᑲᐊᐧᐡᑌᑭᐣ, ᒣᑲᐧᐨ ᑲᑕᑭᑎᐱᑲᐠ. ᐁᑲᐧ 
ᒪᐊᐧᐨ ᑭᒥᓇᐧᔑᓄᐣ, ᐁᑲᐧ ᒥᓇ ᒪᐊᐧᐨ ᐁᒥᓄᓇᑲᐧᑭᐣ. ᐁᑲᐧ ᐊᑎᐟ ᑫᑯᓇᐣ ᑕᑲᐧᓄᐣ 
ᐊᓂᐣ ᐁᐃᓇᐧᒋᑲᑌᑭᐣ ᑐᑲᐣ ᑲᐃᓇᓄᑭᒪᑲᑭᐣ, ᐁᑲᐧ ᑯᑕᑭᔭᐣ ᑫᑯᓇᐣ ᑲᐧᓂᐣ ᑕᑲᐨ 
ᒋᐃᐧᒋᑲᑌᑭᐣ. ᐁᑲᐧ ᐅᐅᐁᐧ ᓂᑎᔑᔭ ᒋᑲᑫᐧᑭᑫᐣᑕᒪᐣ ᑲᐃᔑᓇᑲᐁᐧᔑᒋᑲᑌᑭᐣ 
ᑲᑭᓇ ᑫᑯᓇᐣ, ᐁᑲᐧ ᓴᑯᐨ ᐊᔕ ᑲᐃᐧᐣ ᑕᑲᐨ ᓂᓇᑕᐁᐧᐣᑕᓯᐣ ᑲᐃᑭᑐᒪᑲᐠ.

ᐁᑲᐧ ᐅᐡᑭᐃᐧᒋᐃᐧᑐᐃᐧᓇᐣ ᑐᒋᑲᑌ ᐅᐅᒪ ᐊᓂᔑᓇᐯᐃᐧ ᐱᒧᓭᐃᐧᓂᐠ. ᐁᑲᐧ ᑕᐡ, 
ᐊᔕᔾ ᓂᑭᒪᒋᑐᐣ ᓂᓇᑕᐃᐧᐦᐅᐃᐧᐣ, ᐁᑲᐧ ᐯᔑᐠ ᑫᑯᐣ ᑲᑐᑕᒪᐣ ᒋᑭᑫᐣᑕᒪᐣ 
ᐃᐧᒋᐃᐧᑐᐃᐧᐣ ᑕᐱᐡᑯᐨ ᐁᑕᑲᐧᑭᐣ ᑭᒋᓇᑯᒥᑐᐃᐧᓂᐠ. ᐁᑲᐧ ᐅᔑᐅᒪᑲᐣ, ᐊᒋᓭᒪᑲᐣ, 
ᐁᑲᐧ ᒥᓇ ᐅᐡᑭᐅᐡᒋᑫᓭᒪᑲᐣ. ᐊᒥᐅᐁᐧ ᐁᐃᔑᓭᐠ ᑲᐃᐧᒋᐊᐧᔭᑲᐧ ᐊᐃᐧᔭᐠ, ᒥᓇ 
ᑲᐊᒋᐁᐧᐸᐠ, ᒥᓇ ᐊᐃᐧᔭᔑᔕᐠ, ᐁᑲᐧ ᓂᑕᐃᐧᑭᒋᑲᓇᐣ. ᑭᑫᐧᑭᓭᒥᐣ, ᑫᐧᑭᓭᐊᐧᐠ, 
ᐁᑲᐧ ᐊᒥᐅᒪ ᑲᐅᒋᓂᓯᑐᑕᒪᑭᐣ ᑫᐧᑭᓭᐃᐧᓇᐣ. ᑫᑭᓇᐊᐧᐨ ᑲᐅᐡᑭᐦᐃᑎᓯᒥᐣ ᒥᓇ 
ᑭᐃᐧᒋᐃᐧᑐᐃᐧᓇᓇᐣ. ᐁᑲᐧ ᐯᔑᐠ ᓂᑭᑲᑫᐧᒋᒪ ᓂᑭᒋᓂᓱᒥᐢ (ᓂᑭᒋᓂᔑᓭᐢ) ᐊᓂᐣ 
ᐁᐃᑭᑐᒪᐠ ᑲᐊᓂᔑᓇᐯᐃᐧᔭᐠ ᒥᓇ ᑲᐊᔭᔭᑭᐣ ᑭᑕᓂᔑᓇᐯᐃᐧ ᐱᒪᑎᓱᐃᐧᓂᓇᐣ 
ᒥᓇ ᑭᑐᑕᒧᐃᐧᓇᓇᐣ. ᐁᑲᐧ ᑫᑯᐣ ᓂᑭᐃᐧᑕᒪᐠ ᐁᑲ ᐁᑭᐅᒋᐊᓱᑐᔭᐣ, ᐁᑲᐧ, 
ᑭᓇᐊᐧᐨ ᑲᐊᓂᔑᓇᐯᐃᐧᔭᐠ ᑭᐯᓂᐢᑫᐧᓯᒥᐣ ᐊᓂᐣ ᑫᐃᔑᑭᑫᓂᒥᑎᓯᔭᐠ. ᐁᑲᐧ ᓂᐣ 
ᐊᓂᔑᓇᐯ, ᓂᐣ ᐅᐅᐁᐧ ᓂᑲᐅᓀᐣᑕᒪᐢ.

ᐁᑲᐧ ᓄᑭᒣᑫ, ᓂᑭᐸᐊᐧᑦ ᑕᐱᐡᑯᐨ ᐁᐃᐧᒋᐊᐧᐠ ᐅᐊᐧᐁᐧ ᓂᒧᓱᑦ ᐊᐦᐃᐠ 
ᒥᐢᑲᐧᒣᐱᐣᓴᑲᐦᐃᑲᓂᐠ ᑕᔑᑫᐃᐧᓂᐠ, ᒪᓇᑐᐸ ᑲᑲᐯᔑᐨ. ᒣᑲᐧᐨ ᑲᐸᐊᐧᒧᔭᐣ, 

ᓂᒧᓱᑦ ᐁᑲᐧ ᓂᐣ ᐱᐊᐧᐱᑯᒋᒪᓂᐠ ᐁᐊᔭᔭᐠ, ᑭᐊᐧᐸᑕᓇᐊᐧᑐᐠ ᐁᐡᑲᑦ 
ᑲᓇᑲᐧᑭᐣ ᓴᑲᐦᐃᑲᓂᐣ. ᐁᑲᐧ ᐅᐅᐁᐧ ᓂᓇᐊᐧᐨ, ᒪᐊᐧᐨ ᐁᒥᓄᑭᔑᑲᐠ ᑲᓂᐱᐠ, 
ᒥᓇ ᐁᐊᐧᑭᐧᐊᐧᐠ ᐃᐡᐱᒥᐠ, ᒥᓇ ᐱᑯ ᑌᑎᐸᐦᐃ ᓂᐦᐱ ᐁᓇᑲᐧᐠ ᑲᒥᓂᑲᐧᑌᐠ, 
ᐁᑲᐧ ᑲᔦ ᐁᔭᓇᐧᑎᐠ, ᒥᓇ ᔑᑯᐱᐠ ᐁᓇᑯᓯᐊᐧᐨ ᓴᑲᐦᐃᑲᓂᐠ, ᐁᑲᐧ ᐃᐃᒪ ᓇᐦᓴᐤ 
ᐁᐊᔭᔭᐠ. ᐁᑲᐧ ᓂᑭᑫᐣᑕᐣ ᐅᐅᒪ ᓂᑕᔑᑫᐃᐧᓂᐠ ᑲᐃᔑᓇᑲᐧᐠ. ᐁᑲᐧ ᒣᑲᐧᐨ 
ᐱᑐᓇᐠ ᐁᐊᔭᔭᐠ, ᒥᓇ ᐱᑯ ᐁᐱᒪᑯᒋᓂᔭᐠ ᓂᐦᐱᑲᐠ, ᐊᐦᐃ ᑲᔦ ᑲᐁᐧᐸᐡᑲᐦᐊᐠ 
ᑕᐱᐡᑯᐨ ᐁᐁᐧᐁᐧᐸᐃᐧᑯᐠ ᓂᒋᒪᓂᓇᐣ, ᐁᑲᐧ ᑲᐧᓂᐣ ᐁᑕ ᓂᓇᐊᐧᐨ ᓂᐦᐱᑲᐠ 
ᑲᐊᔭᔭᐠ. ᐁᑲᐧ ᐁᑫᐧᑲᐱᔭᐠ ᐁᐦᐊᐠ ᓂᐊᐧᐸᒪᓂᐣ ᒧᓱᐠ, ᒪᒪᐤ ᐁᑯᑕᐧᓱᐊᐧᐨ, 
ᐁᑲᐧ ᑲᑭᓇ ᓇᓇᑲ ᐁᔭᐱᒋᑭᓂᐊᐧᐨ. ᐁᑲᐧ ᑲᔦ ᓇᓂᒋᒪᐣ ᐁᐱᒪᑕᑫᐊᐧᐨ ᐁᑲᐧ 
ᐅᑕᓇᐠ, ᐊᐱᐣ ᐁᑯᑭᐊᐧᐨ ᓂᐦᐱᑲᐠ, ᐁᑲᐧ ᒪᒪᐤ ᓂᔑᑕᓇ ᑲᑭᔑᔭᑎᓭᓂᐠ ᒥᓇ 
ᐁᓇᐱ ᒧᐡᑲᒧᐊᐧᐨ. ᒪᐊᐧᐨ ᐱᑯ ᐁᒧᓀᐣᑕᑯᑐᐊᐧᐨ. ᐁᑲᐧ ᐯᔑᐠ ᓄᔑᒧᐢ ᑭᐱᑕᑕᑫ 
ᓂᒋᒪᓂᓇᐠ, ᐁᑲᐧ ᐅᐡᑎᑲᐧᐣ ᓂᑭᐊᐧᐸᑕᒥᐣ. ᐁᑲᐧ ᐅᐊᐧᐁᐧ ᑲᑭᐱᑕᑕᑫᐨ, 
ᓇᐱᐨ ᓂᑭᓭᐡᑫᐣᑕᒥᐣ, ᐁᑲᐧ ᒪᐊᐧᐨ ᑭᐸᐯᒋᓭᒪᑲᐣ ᑲᐊᐧᐊᐧᑲᐃᐧᓇᓂᐊᐧᐠ, ᐁᑲᐧ 
ᓂᑭᑕᑯᓇᒪᐧᐣ ᐅᐡᑎᑲᐧᐣ ᓂᓂᒋᐣ ᐁᑭᐊᐸᒋᑐᔭᓂᐣ, ᐁᑲᐧ ᒪᐊᐧᐨ ᑲᐧᔭᐠ ᓂᑭᓀᐣᑕᐣ 
ᒥᓇ ᐊᒥᐁᐧ ᑲᐃᔑᓂᓯᑐᑕᒪᐣ, ᑕᐱᐡᑯᐨ ᑲᐧᔭᐠ ᐅᐅᐁᐧ ᑫᑯᐣ ᑲᐅᒋᔑᓭᐠ. 

ᒋᑭᑫᐣᑕᒪᐣ. ᑕᐱᐡᑯᐨ ᑲᐊᐧᐡᑌᑭᐣ ᐊᐱᐣ ᑲᐅᒋᒪᑲᐧᒥᐃᐧᓭᑭᐣ. ᐁᑲᐧ ᑭᐡᐱᐣ ᐁᑲ 
ᐁᑭᑫᐣᑕᒪᐣ ᐅᐅᐁᐧ ᓇᑲᐁᐧᔑᒋᑫᐃᐧᐣ ᓄᑯᑦ, ᓇᑫᓴᓇᐊᐧᐨ ᑲᓂᑭᑫᐣᑕᐣ.

“ᑫᑯᓀᐣ ᓂᐦᒋ?”
ᑕᔾᕑᐁᓫ ᒧᓂᔭᐢ, ᐅᐡᑲᑎᓯᐃᐧ ᐅᑕᓄᑭᑕᒪᑫ ᐅᐅᒪ 
ᐱᒧᒋᑫᐃᐧᓂᐠ (ACW)

SLFNHA ᒐᑲᑌᐢᒋᑲᐣ ᒧᓀᐦᐃᑫᐃᐧᐣ!

ᐃᐃᒪ ᐊᐦᑭᑲᐠ: 
ᕒᐅᓴᐣ  ᐱᓬᐅᑯᐟ,  ᑭᒋᓇᒣᑯᓯᑊ ᐃᐃᓂᐊᐧᐠ 

ᐅᑫᐧᓂᐊᐧᐠ  ᑲᑭᐸᑭᓇᑫᐊᐧᐨ : (ᒐᐸᔑᐡ)

(ᓇᒪᒋᓂᑭᐠ) ᒐᐧᕒᑎᓇ  ᐅᑭᐢ, ᐃᔭᐱᒪᐣᐠ

(ᐅᑭᒋᓂᑭᐠ) ᐱᐢᓭᓬᐊ  ᑭᐣᐠ

ᒪᒑᐣ : 
ᔐᕒᐅᓬ  ᑲᑲᐱᑕᒼ, ᓀᑲᐤᓴᑲᐦᐃᑲᓂᐠ 

ᑲᐃᐧᓯᓂᓇᓂᐊᐧᐠ: 
ᕒᐊᔾᓬᐃ  ᑎᐣᐢᒪᐧᕒ,  ᐊᐧᓂᓇᐊᐧᑲᐠ

ᓂᑕᔑᑫᐃᐧᓂᐠ:  
ᒪᕒᑲᕒᐊᐟ  ᐊᐧᔾᐟᐦᐁᐟ, ᐊᐧᐃᐧᔦᑲᒪᐠ

ᑎᐯᐣᒋᑫᐃᐧᐣ :
ᑲᔾᓬᐊ  ᐸᕒᑭᒪᐣ,  ᐊᒋᑯᓴᑲᐦᐃᑲᓂᐠ
 

ᐁᑲᐧ ᑲᑭᓇ ᐊᐃᐧᔭᐠ ᓂᓇᓇᑯᒪᒥᓇᐠ ᑲᑭᐸᑭᑎᓇᒧᐊᐧᐨ 
ᐅᒐᑲᑌᐢᒋᑲᓂᐊᐧᐣ ᐅᑫᐧᓂᐊᐧᐣ ᓂᐃᐧᐣ (4) ᐊᒋᓭᐃᐧᓇᐣ ᐅᒋ. 
ᐁᑲᐧ ᐊᓴᐊᐧᐱᐣ ᐱᒧᒋᑫᐃᐧᐣ (SLFNHA) ᑭᔭᐱᐨ ᒧᓀᐦᐃᑫᐃᐧᓇᐣ 
ᐅᑲᑐᓇᓇᐣ  ᐊᓂ ᓂᑲᐣ ᐁᑲᐧ ᑫᑯᓇᐣ ᒋᐸᑭᓇᑫᓇᓂᐊᐧᐠ!

ᑲᑭᒪᐊᐧᒋᔭᐨ ᒪᐡᑭᑭᐃᐧ ᐊᓄᑭᓇᑲᓇᐣ ᑲᒐᑲᐧᑭᓯᐨᐱᓯᑦ 
7-9 ᐃᐃᒪ ᑕᐣᑕ ᐯ.

ᐱᒧᒋᑫᐃᐧᐣ (SLFNHA) ᐅᑐᒋᑫᐃᐧᓇᐣ ᐅᐅᒪ ᑕᔑᑫᐃᐧᐣ ᒥᓄᔭᐃᐧᐣ 
(ACW) ᑲᑭᒪᐊᐧᒋᔭᐨ ᒪᐡᑭᑭᐃᐧ ᐊᓄᑭᓇᑲᓇᐣ ᑲᒐᑲᐧᑭᓯᐨᐱᓯᑦ 7-9 
ᐃᐃᒪ ᑕᐣᑕ ᐯ.
ᐁᑲᐧ ᐅᐅᐁᐧ ᐅᓇᔑᐁᐧᐃᐧᐣ ᐊᐦᐃ ᑭᑲᓇᐊᐧᐸᒋᑲᑌ ᒪᒪᐃᐧ ᐃᐧᑕᓄᑭᒥᑐᐃᐧᐣ 
ᑲᐃᐧᑕᓄᑭᒥᑐᐊᐧᐨ ᐱᒧᒋᑫᐃᐧᐣ (SLFNHA) ᓀᑫᑲᒥᐠ.

ᒪᑲᐧᒥᑲᐠ ᐅᑫᐧᓂᐊᐧᐣ ᒋᓇᓇᑲᑕᐁᐧᐣᑕᒪᓂᐣ: 
ᐅᑐᒋᑫᐃᐧᓇᐣ ᐅᐅᒪ ᑕᔑᑫᐃᐧᐣ ᒥᓄᔭᐃᐧᐣ

ᐱᑯ ᐅᐊᐧᐁᐧ ᐯᐣᑫᐧᐣ ᐅᐅᒪ ᐊᔭ 
ᒋᐊᐧᐸᑕᐦᐃᑯᔦᐠ ᐊᓂᐣ ᑫᐃᔑᐊᔭᑲᐧᒥᓯᔦᐠ 
ᒥᓇ ᒋᐸᑯᓯᔦᐠ ᐅᐅᒪ ᒪᑲᐧᒥᑲᐠ ᐅᐅᐁᐧ 
ᑲᐱᐦᐳᐠ.
 
ᐊᐊᐧᔑᒣ ᐃᐧᑭᑫᐣᑕᒣᐠ ᐅᐅᐁᐧ ᒥᑲᐧᑦ ᒥᓇ 
ᐱᐦᐳᐣ ᐊᔭᑲᐧᒥᓯᐃᐧᐣ, ᐅᐊᐧᐁᐧ ᑲᓄᐢ 
acwinfo@slfnha.com 

30-38 cm 
ᐅᑕᐸᓇᐠ & ᑲᔭᑲᔐᔑᐊᐧᐨ 
ᐅᑕᐸᓇᐠ

75 cm +
1 ᑎ-ᕑᐁ

ᑲᐃᔑᑕᑲᐧᐠ ᐅᑫᐧᓂᐊᐧᐣ ᑭᐦᑭᓄᐦᐊᒪᑫᐃᐧᓇᐣ. ᐁᑲᐧ 
ᓇᑐᑕᓂᐣ ᑎᐸᒋᒧᐃᐧᓇᐣ ᐅᐅᒪ ᑭᑕᔑᑫᐃᐧᓂᐠ. ᐁᑲᐧ 
ᑲᐅᒋᔭᐣ, ᓂᑎᓇᐁᐧᒪᑲᓇᐠ ᐅᐅᒪ ᐅᒋᐊᐧᐠ ᐅᑕᐊᐧ, 
ᐸᐧᑕᐊᐧᑐᒥ, ᐁᑲᐧ ᐊᓂᔑᓇᐯᐠ ᐅᐅᒪ ᒪᓂᑐᓫᐊᐣ 
ᒥᓂᑎᑯᐠ.

ᐅᒪᒪᒥᒪ ᐊᐦᑭ ᑭᒋᓀᐣᑕᑯᓯ: ᑲᐯᔑᐃᐧᐣ ᑲᑭᓇ 
ᐱᒪᑎᓱᐃᐧᐣ, ᑲᐊᐧᐸᒋᑲᑌᐠ ᒥᓇ ᐁᑲ ᑲᐊᐧᐸᒋᑲᑌᐠ. 
ᐸᐠᑌᕑᐃᔭ, ᒪᐣᒍᔕᐠ, ᐸᐣᑭ, ᒪᐣᒍᔐᔕᐠ, ᒪᐡᑯᔑᐣ 
(ᒥᒋᑦ ᒥᓇ ᒪᐡᑭᑭᐣ), ᐊᐧᐃᐧᔭᔑᔕᐠ, ᑲᐱᒥᑕᒋᒧᐊᐧᐨ, 
ᑲᐱᒪᑕᑫᐊᐧᐨ, ᑲᐱᒪᑯᒋᓂᐊᐧᐨ. ᑲᑭᓇ ᑭᒪᐊᐧᑯᒥᑐᒥᐣ 
ᒥᓇ ᑭᐃᐧᒋᔭᒥᑎᒥᐣ. ᐊᐦᑭ ᒪᐊᐧᐨ ᑭᒋᓀᐣᑕᑲᐧᐣ, 
ᑲᑭᓇ ᑫᑯᓇᐣ ᐊᐧᑲᐃᐧᒪᑲᓄᐣ.

ᐁᑲᐧ ᑲᓯᑲᐧᐠ ᐊᐧᓂᐡᑲᐃᐧᐣ ᑕᑲᐧᐣ ᑲᐃᐡᑲᐧ 
ᐊᓂᐁᐧᐱᓇᓂᐊᐧᐠ ᑲᐱᐳᐠ. ᑲᑭᓇ ᑫᑯᓇᐣ ᑲᐊᐸᒋᑐᔭᐠ: 
ᑲᐊᐧᐱᔭᐠ, ᑲᒥᓇᑕᒪᐠ, ᑭᓄᑕᒪᐠ, ᑭᓂᓯᑐᐱᑕᒪᐠ, 
ᒥᓇ ᑲᒥᑯᓇᒪᐠ, ᑕᐱᓀᑲ ᐊᒐᐠ ᑭᐃᐧᑕᒪᑯᒥᐣ ᑲᐧᔭᐠ 
ᒋᑲᓇᐁᐧᐣᑕᒪᐠ ᒥᓄᔭᐃᐧ ᐃᐧᒋᐃᐧᑐᐃᐧᓇᐣ.

ᐁᑲᐧ ᐊᐦᑭ ᑭᓂᑲᐧᓂᓭ ᐅᐅᒪ ᑲᐃᔑᑭᓂᑲᐧᓂᐡᑲᒪᑲᐠ. 
ᒥᓇ ᑭᓂᑲᐧᓂᐡᑲᒪᑲᐣ ᐱᓯᒧᑲᐠ, ᐁᑲᐧ ᑎᐱᑭᐱᓯᑦ 
ᑭᓂᑲᐧᓂᔑᒧ ᐊᐦᑭᑲᐠ. ᐁᑲᐧ ᑲᓇᐊᐧᐸᒪᐨ ᐱᓯᑦ 
ᑲᐅᒋᒧᑭᓇᑯᓯᐨ ᑕᓱᑫᑭᔑᐸᔭ, ᑭᐊᐧᐸᑕᓇᑐᐠ ᐸᑭ 
ᐁᐊᐧᑲᐃᐧᒪᑲᐠ ᑲᐱᑕᐸᐠ ᓇᐣᑕ ᑲᐸᑭᔑᒧᐠ. ᐁᑲᐧ 
ᐊᒥᐁᐧ ᐁᑕ ᑲᓯᑲᐧᐠ ᒥᓇ ᑲᑕᑲᐧᐠ ᑲᐃᔑᓭᐠ ᑲᐱ 
ᐊᐧᓭᔭᐠ ᒥᓇ ᒪᔭᑦ ᑲᐃᔑᐸᑭᔑᒧᐠ ᐊᐧᐸᓄᐠ ᐁᑲᐧ 
ᓀᑲᐱᐦᐊᓄᐠ. ᐁᑲᐧ ᑭᔑᐠ ᓂᒥᒪᑲᐣ ᐊᐱᐣ ᑲᑫᐧᑭᓭᐠ 
ᑭᔑᑲ. ᐁᑲᐧ ᑲᐃᐧᐣ ᑎᐱᑭᐱᓯᑦ ᒋᐱᓇᑯᓯᐨ ᒥᓇ 
ᒋᐃᔑᐸᑯᔑᒧᐨ ᑐᑲᐣ ᒪᒪᔭᑦ ᐱᓯᒧᐣ - ᑫᐃᐧᐣ ᑎᐱᓇᐁᐧ 
ᐸᑲᐣ ᓂᐦᒥ, ᐁᑭᑭᓄᐡᑲᐠ ᓂᐦᐱᐣ, ᓂᑕᐃᐧᑭᒋᑲᓇᐣ, 
ᐁᑲᐧ ᐃᑫᐧᐊᐧᐣ. ᐁᑲᐧ ᑭᑎᔑᑭᑫᓂᒪᒪᐣ ᐅᑯᒥᒪ.

ᐁᑲᐧ ᑲᐃᐧᐣ ᓇᐊᐧᐨ ᐁᐧᐡᑲᐨ ᐊᐃᐧᔭᐠ ᑲᐧᔭᐠ 
ᑭᒥᓄᐱᒪᑎᓯᐊᐧᐠ ᐊᐦᑭᑲᐠ. ᐁᑲᐧ ᑕᓱᑭᔑᑲ ᑭᐊᐦᑭᐃᐧ 
ᑭᔑᑲ. ᐃᐧᒋᐃᐧᑐᐃᐧᓇᐣ ᑭᔑᑯᐠ ᑭᓇᓇᑯᒥᓇᓂᐊᐧᐣ 
ᑕᓱᑫᑭᔐᐸᔭ ᒥᓇ ᑲᑎᐱᑲᐠ. ᑭᐦᑭᓄᐦᐊᒪᑫᐃᐧᓇᐣ 
ᑭᒥᑫᐧᒪᑲᐣ ᑕᐱᑕᐃᐧᓭᐃᐧᐣ ᐅᐅᒪ ᑲᑭᓇ ᐊᐦᑭᐃᐧ 
ᐱᒪᑎᓱᐃᐧᓂᐠ.

ᐁᑲᐧ ᐊᐱᐣ ᐅᐊᐧᐁᐧ ᑯᐣ ᓂᑭᓯ ᐅᐅᒪ ᐊᐦᑭᑲᐠ. ᐁᑲᐧ 
ᐃᐧᑕᒪᐊᐧᑲᓄᐊᐧᐠ ᑎᐯᐣᒋᑫᐃᐧᓇᐣ ᒋᑲᐧᔭᒋᑐᐊᐧᐨ 
ᑲᐯᔑᐃᐧᓇᐣ ᑲᐅᑕᒋᐦᐅᐊᐧᐨ ᑐᑲᐣ ᑲᔦ 
ᒋᐊᓴᐧᐦᐃᑲᓂᑫᐊᐧᐨ ᑲᐃᐧᐱᑕᑯᓭᓂᐨ ᐱᓀᔑᔕᐣ. ᑲᓯᑲᐧᐠ 

ᑲᔦ ᐊᒪᓂᔭᐊᐧᐠ ᑭᓄᔐᐠ. ᐊᐦᑎᐟ ᐅᑎᔑᓂᑲᑕᓇᐊᐧ 
ᓇᒣᐱᐣ ᑎᐱᑭᐱᓯᑦ ᓇᐣᑕ ᐅᒪᑲᑭ ᑎᐱᑭᐱᓯᑦ. ᐁᑲᐧ 
ᑲᐅᒋᔭᐣ, ᑲᓯᑲᐧᐠ ᑕᑲᐧᐣ ᒣᔾᐳᓫ ᓴᑊ. ᑭᐦᑭᓄᔑᓄᐃᐧᐣ 
ᐅᒋᒪᑲᐣ ᐊᐦᑭᑲᐠ. ᐊᐃᐧᔭᐠ ᐅᒋᑫᐣᑕᓇᐊᐧ ᐁᐱᐦᐊᐊᐧᐨ 
ᓂᑲ ᒥᓇ ᔑᔑᑊ. ᐁᑲᐧ ᑲᐊᓂ ᑭᓄᐁᐧᑭᔑᑲᐠ, ᐊᐱᐣ 
ᐊᓂᑭᔓᐊᐧᑲᒥᑲ. ᒪᐡᑭᐠ, ᐊᓯᐣ, ᒥᓇ ᐊᐦᑭ ᒪᒪᐃᐧ 
ᐊᓄᑭᒪᑲᓄᐣ ᑫᑯᓇᐣ ᒋᐅᒋᓂᑕᐃᐧᑭᑭᐣ ᐅᐅᒪ ᐊᐦᑭᑲᐠ. 
ᐁᑲᐧ ᒥᓇ ᓂᑕᐃᐧᑭᒋᑲᓇᐣ ᐊᓂ ᒪᑕᓄᑭᒪᑲᓄᐣ 
ᒥᓇ ᑲᐧᔭᐠ ᐁᑭᓯᓂᑫᒪᑲᑭᐣ ᐅᐅᒪ ᐊᐦᑭᑲᐠ ᑲᐧᔭᐠ 
ᒋᐊᓂᐱᐃᐧᓇᑲᐧᐠ ᓀᐊᐧᒋᑭᔑᑯᐠ.

ᑲᓯᑲᐧᐠ ᐅᐡᑭᓭᒪᑲᐣ ᑫᑯᓇᐣ, ᓇᐱ ᐅᐡᑭᓂᑕᐃᐧᑯᐃᐧᐣ. 
ᐁᑲᐧ ᑲᐊᐧᐃᐧᔦᔭᐠ ᑭᐦᑭᓄᐦᐊᒪᑫᐃᐧᐣ ᓂᑭᓄᑕᐣ 
ᑕᐱᐡᑯᐨ ᐊᐧᐸᓄᐠ ᑲᑕᑲᐧᐠ ᐁᐅᓴᐊᐧᓯᓇᑌᐠ. ᐁᑲᐧ 
ᐅᐅᒪ ᑲᐃᔑᑕᑲᐧᐠ ᐃᔑᓇᒧᐃᐧᐣ, ᑲᑫᑭᔐᐸᔭᐠ, ᓂᐡᑕᑦ 
ᒪᒋᐱᒪᑎᓱᐃᐧᐣ, ᐊᐊᐧᔑᔑᐃᐧᐣ, ᐁᑲᐧ ᑲᐧᔭᐠ ᐱᒪᑎᓱᐃᐧᐣ. 
ᐁᑲᐧ ᐊᐊᐧᔑᔕᐠ ᐅᐱᑐᓇᐊᐧ ᒥᓇᐊᐧᑕᒧᐃᐧᐣ. ᐁᑲᐧ ᓇᓭᒪ 
ᒪᐡᑭᑭᐊᐧᐣ ᐅᐅᒪ ᐊᐧᐸᓄᐠ ᐁᑲᐧ ᐊᒐᐠ ᑲᐃᔑᐃᐧᑕᐱᒪᐨ 
ᒥᑭᔑᐊᐧᐣ. ᐊᓂᐣ ᐁᑐᑕᒪᐣ ᐃᐃᒪ ᑭᑕᔑᑫᐃᐧᓂᐠ?

ᑲᑫᐧᒋᒥᐠ ᑭᑭᒋᐦᐊᒧᐊᐧᐠ ᐊᓂᐣ ᑲᐃᓀᐣᑕᑲᐧᐠ 
ᐱᒪᑎᓱᐃᐧᐣ ᑲᒪᐧᔦᑕᑲᐧᑭᐣ ᐃᐡᑯᓂᑲᓇᐣ. ᑲᐧᔭᐠ 
ᐱᒪᑎᓱᐃᐧᐣ ᑭᐊᓂᒪᐣ, ᓴᑯᐨ ᑫᑯᐣ ᑲᑭᐅᒋᐃᔑᓭᐠ, 
ᑲᑭᐅᒋᑕᑲᐧᐠ, ᒥᓇ ᐸᑯᓭᓂᒧᐃᐧᐣ ᐁᑲᐧ ᑎᐯᐣᑕᑯᓱᐃᐧᐣ. 
ᐊᓂᐣ ᑫᑐᑕᒪᐣ ᒋᐱᑐᔭᐣ ᐅᐅᐁᐧ ᑲᐃᐧ ᐊᓂ ᓯᑲᐧᐠ?

ᑲᐃᓇᑭᓯᐨ 
ᒋᑲᓄᑫᐣᑕᒪᐣ

ᒥᑭᓯᐱᓯᑦ 21 – ᐁᑲᐧ ᐅᐡᑭᑎᐱᑭᐱᓯᑦ ᒪᒋᓇᑯᓯ 
ᑲᐃᐡᑲᐧ ᓯᑲᐧᐠ. ᐁᑲᐧ ᑲᑎᐱᑲᐠ ᒪᐡᑲᐊᐧᑌᐃᐧᔭ, 
ᑭᔭᐱᐨ ᐊᐃᐧᔭᐠ ᒥᓇ ᐊᐃᐧᔭᔑᔕᐠ ᐱᒧᓭᐊᐧᐠ 
ᑲᒪᐡᑲᑌᐃᐧᔭᓂᐠ ᑯᐣᑲᐠ. ᐁᑲᐧ ᔑᑫᓫᐳᐢ ᐊᓂᒪᒋ 
ᐸᐡᑭᓀ ᐅᐅᒪ ᓄᐱᒥᐠ ᒥᓇ ᐁᓂᓯᑐᑕᒪᑲᐧᐠ.

ᓂᐦᑭᐱᓯᑦ 5 - ᐁᑲᐧ ᑎᐱᑭᐱᓯᑦ ᒥᓯᐁᐧ ᓇᑯᓯ ᐁᑲᐧ 
ᐃᐧᒋᑫᒪᑲᐣ ᑲᐱᒥᓭᐊᐧᐨ ᐊᔕᔾ ᑫᑲᐟ ᒋᑕᑯᓭᐊᐧᐨ. 
ᐁᑲᐧ ᐊᓂᒪᒋ ᓇᑕᐁᐧᐣᒋᑲᓂᐊᐧᐣ, ᒥᓇ ᐊᓴᐧᐦᐃᑲᓇᐣ 
ᑲᐧᔭᒋᒋᑲᑌᐊᐧᐣ, ᐁᑲᐧ ᑲᐧᔭᐠ ᐱᐃᐧᓇᓂᐊᐧᐣ.

ᓂᐦᑭᐱᓯᑦ 19 - ᐅᐡᑭᑎᐱᑭᐱᓯᑦ ᓇᑯᓯ, ᐊᐱᐣ 
ᓂᐦᐱ ᑲᒪᒋᒋᐊᐧᐠ ᑐᑲᐣ ᑲᐃᐡᑲᐧᓂᑭᑌᐠ, ᐁᑲᐧ 
ᑲᐃᔑᑕᐃᐧᓇᑲᐧᐠ ᐃᔑᒋᐊᐧᐣ ᐅᑫᐧᓂᐊᐧᐠ ᑲᐱᒪᑕᑫᐊᐧᐨ 
ᒋᑯᐸᑕᑫᐊᐧᐨ ᓯᐱᑲᐠ ᑲᐃᐧ ᐊᐣᑕᐃᐧ ᐊᒧᐊᐧᐨ.

ᒪᑯᐱᓯᑦ 5 – ᒥᓯᐁᐧ ᐅᐃᐧᑲᐧᐣ ᐅᓇᑯᑐᐣ 
ᑎᐱᑭᐱᓯᑦ. ᐁᑲᐧ ᓂᑲᐠ, ᔑᔑᐸᐠ ᒥᓇ ᐱᓀᔑᔕᐠ 
ᐊᓂᒪᒋᐊᐧᓱᓂᑫᐊᐧᐠ ᒥᓇ ᒥᐢᑲᐧᑌᓴᐠ ᐯᑲᐨ 
ᒪᒋᐸᐸᒥᔭᐊᐧᐠ ᐃᐃᒪ ᑲᐃᔕᐊᐧᐨ. ᐁᑲᐧ ᐊᐱᐣ ᐊᓂ 
ᓂᑕᐃᐧᑭᓄᐣ ᑫᑯᓇᐣ ᔑᑯᐱᑲᐠ.

ᒪᑯᐱᓯᑦ 5 – ᐁᑲᐧ ᐅᐊᐧᐁᐧ ᐅᐡᑭᑎᐱᑭᐱᓯᑦ 
ᐅᒪᒋᐁᐧᐸᐦᐊᓇᐣ ᑲᓂᑕᐃᐧᑭᒋᑫᒪᑲᑭᐣ ᒥᓇ ᐁᑭᔓᑐᐨ 
ᐊᐦᑭᓂ, ᐁᑲᐧ ᐊᐱᐣ ᑫᑯᓇᐣ ᐊᓂᒪᒋ ᓂᑕᐃᐧᑭᓄᐣ 
ᒥᓇ ᐁᐊᓂ ᐊᓂᐱᐊᐧᑭᐣ ᓂᑕᐃᐧᑭᒋᑲᓇᐣ ᐁᑲᐧ 
ᒪᐡᑯᔑᐣ. ᐁᑲᐧ ᐅᑫᐧᓂᐊᐧᐠ ᔑᑯᐱᐠ ᐊᓂᐱᔕᐣ ᐊᓂ 
ᓇᑲᐧᓄᐣ ᐅᐅᒪ ᒪᔭᑦ ᑲᐅᒋᓂᑕᐃᐧᑭᑭᐣ.

ᐅᐡᑭᐸᑲᐃᐧᐱᓯᑦ 3 – ᐁᑲᐧ ᐃᐡᑲᐧᔭᐨ ᑲᒥᓯᐁᐧᓇᑯᓯᐨ 
ᑎᐱᑭᐱᓯᑦ. ᐊᒥᐁ ᐊᐱᐣ ᐊᔕᔾ ᐁᓂᒥᔕᑭᐣ ᐊᓂᐱᔕᐣ 
ᐁᑲᐧ ᔑᑯᐱᐠ ᐁᓂᑲᐧᑭᐧᐊᐧᐨ, ᐊᐱᐣ ᐅᑕ ᑲᓂᐦᐱᐠ. 
ᐁᑲ ᑲᔦ ᓇᐣᑕ ᐁᐦᐊᐠ ᐅᑕᒪᐧᐸᑫᓯᐊᐧᐠ ᒋᒥᒋᐊᐧᐨ! 
ᐁᑲᐧ ᑲᓂᑕᐃᐧᑭᑭᐣ ᐊᐦᑭᑲᐠ ᒥᓇ ᑫᑯᓇᐣ ᑲᓇᑲᐧᑭᐣ 
ᒥᓇ ᑲᐃᐡᐸᑭᐣ ᐃᐃᒪ ᑭᔑᑯᐠ, ᐅᑐᒋᒪᐊᐧᐣ ᐱᓯᒧᐣ 
ᑲᐃᐧ ᐊᓂ ᓂᐦᐱᓂᓂᐠ.

ᐅᐡᑭᐸᑲᐃᐧᐱᓯᑦ 17 –  ᐅᐡᑭᑎᐱᑭᐱᓯᑦ ᓇᑯᓯ 
ᑲᒪᐧᔦ ᒪᒋᓂᐦᐱᓂᓂᐠ ᒥᓇ ᑲᐃᐧ ᐊᓂ ᓂᑕᐃᐧᑭᑭᐣ 
ᐅᑌᐦᐃᒥᓇᐣ.“ᑲᑫᐧᒋᒥᐠ ᑭᑭᒋᐦᐊᒧᐊᐧᐠ ᑭᑕᔑᑫᐃᐧᓂᐠ, ᐊᓂᐣ ᑲᑫᐧᑲᔭᐠ 

ᐁᐃᔑᑭᑭᓄᐦᐊᒪᑫᒪᑲᐠ? ᐊᓂᐣ ᐁᐃᔑᓂᑲᑌᑭᐣ ᒥᓇ ᐁᐃᑭᑐᒪᑲᑭᐣ?”

ᓯᑲᐧᐣ ᑎᐱᑭᐱᓯᒧᐠ – 
ᓫᐃᐣ ᒣᕑᐃ ᒪᓇᑕᐊᐧᐱ, ᓇᑕᐃᐧᐦᐃᐁᐧᐃᐧᐣ ᒥᓇ ᒥᓄᔭᐃᐧᐣ ᐅᐊᐧᐁᐧᓇᒋᑫ,

ᑲᐅᐱᑭᔭᔭᑲᐧ ᑭᑕᐊᐧᔑᔑᒥᓇᓇᐠ, ᐅᑫᐧᓂᐊᐧᐣ ᑫᑐᒋᑲᑌᑭᐣ ᐅᐅᒪ ᑕᔑᑫᐃᐧᐣ ᒥᓄᔭᐃᐧᓂᐠ



ᕊᑭᑐᓐ ᑭᑕᐊᓂᔑᓇᐯᒧᐎᓐ
Saa-kih-toon-kit-anishinabemowin 
Love Your Language

Community 
Tashikewin  
ᑕᔑᑫᐃᐧᐣ

Beading  
Mikisikwaaso   
ᒥᑭᓯᑳᐧᓱ

Fish-Net 
asap  
ᐊᓴᑊ

Training 
kakweci   
ᑲᑫᐧᒋ 

Sunset  
paankishimwon 
ᐹᐣᑭᔑᒧᐧᐣIce-Breakup  

pahkwaaham  
ᐸᐦᑲᐧᐦᐊᒼ

ᐁᑲᐧ ᑕᓯᔭᐦᑭ ᐱᒧᒋᑫᐃᐧᐣ (SLFNHA)

ᓂᓇᓇᑯᒪᒥᓇᐠ ᐅᑫᐧᓂᐊᐧᐠ 2022 ᔓᓂᔭᐃᐧ ᐃᐧᒋᐦᐃᐁᐧᐃᐧᐣ ᑲᒥᓇᑲᓄᐊᐧᐨ
ᓂᓇᓇᑯᒪᒥᓇᐠ ᐅᑫᐧᓂᐊᐧᐠ 3 ᐅᑎᐡᑯᓂᐠ ᑲᒥᓇᑲᓄᐊᐧᐨ 2022 ᐱᒧᒋᑫᐃᐧᐣ (SLFNHA) ᔓᓂᔭᐃᐧ ᐃᐧᒋᐦᐃᐁᐧᐃᐧᐣ!

ᑕᔾᓴᐣ ᒪᑫᔾ

ᒥᔐᓫ ᑭᐧᑌᐣᐟ
ᕑᐃᑕ ᐃᐧᐣᑌᕑ-ᑕᐣᑲᐣ

ᐁᑲᐧ ᒋᐃᐧᒋᐦᐃᐁᐧᔭᐣ ᒋᑌᐱᓂᑲᑌᐠ ᑲᐧᔭᐠ ᒋᐃᔑᐱᒧᒋᑲᑌᐠ ᐅᒥᓄᔭᐃᐧᓂᐊᐧ ᐊᓂᔑᓇᐯᐠ ᒥᓇ ᑕᔑᑫᐃᐧᓇᐣ ᐅᐅᒪ ᒥᓯᐁᐧ ᑭᐁᐧᑎᓄᐣᐠ, 
ᐱᒧᒋᑫᐃᐧᐣ (SLFNHA) ᒪᐊᐧᐨ ᐁᑭᑐ ᒋᐃᐡᐱᓂᑲᑌᐠ ᐊᓂᔑᓇᐯᐠ ᑫᐃᐧᓇᐊᐧ ᒋᐊᓄᑭᐊᐧᐨ ᐅᐅᒪ ᒪᐡᑭᑭᐃᐧ ᐱᒧᒋᑫᐃᐧᓂᐠ. 
 
ᐁᑲᐧ ᑕᓯᔭᐦᑭ ᐱᒧᒋᑫᐃᐧᐣ (SLFNHA) ᔓᓂᔭᐃᐧ ᐃᐧᒋᐦᐃᐁᐧᐃᐧᐣ ᑭᐅᓇᒋᑲᑌᐸᐣ ᒋᐃᐧᒋᔭᑲᓄᐊᐧᐨ ᐊᓂᔑᓇᐯᐠ ᑕᐱᐡᑯᐨ ᑲᐃᐧᐃᐧᒋᑐᐊᐧᐨ ᒥᓇ ᑲᐧᔭᐠ 
ᐸᑯᓭᐣᒋᑫᐃᐧᓇᐣ ᒋᑕᑲᐧᑭᐣ ᐊᓂᔑᓇᐯᐠ ᒥᓇ ᑕᔑᑫᐃᐧᓇᐣ ᑲᐃᔑᓄᑕᓭᐊᐧᐨ ᐁᑲᐧ ᐅᐅᒪ ᑭᔭᑦ ᒋᐅᒋᐃᐧᒋᔭᑲᓄᐊᐧᐨ ᑲᑭᔑᑐᐊᐧᐨ ᑭᒋᐃᐡᑯᓄᐃᐧᐣ.

ᐁᑲᐧ ᐱᒧᒋᑫᐃᐧᐣ (SLFNHA) 
ᐊᓄᑭᐃᐧᓇᐣ ᐅᐸᑭᑎᓇᓇᐣ

ᐁᑲᐧ ᐱᒧᒋᑫᐃᐧᐣ (SLFNHA) ᐊᓄᑭᐃᐧᓇᐣ ᐅᐸᑭᑎᓇᓇᐣ ᐅᐅᒪ 
ᐊᐧᓂᓇᐊᐧᑲᐠ, ᑕᐣᑕ ᐯ, ᐁᑲᐧ ᑭᐁᐧᑎᓄᐠ ᑕᔑᑫᐃᐧᓇᐣ!

•	 Registered Nurses ᒪᐡᑭᑭᐃᐧᑫᐧᐠ
•	 Administrative Assistants ᐊᓄᑭᐃᐧᑲᒥᐠ ᐅᒪᓯᓇᐦᐃᑫᔑᔕᐠ
•	 Mental Health Counsellors ᒪᒥᑎᓀᐣᒋᑲᐣ ᒥᓄᔭᐃᐧ ᐅᑕᔭᒥᐦᐃᐁᐧᐠ
•	 Manager, Outpatient Mental Health Service ᐅᑭᒪ, 

ᑲᐸᒥᔭᑲᓄᐊᐧᐨ ᒪᒥᑎᓀᐣᒋᑲᐣ ᒥᓄᔭᐃᐧ ᐃᐧᒋᐦᐃᐁᐧᐃᐧᐣ
•	 Patient Navigator ᐅᑕᑯᓯᐣ ᑲᔭᓄᑭᑕᒪᐊᐧᐨ
•	 Oral Health Treatment Coordinator ᐱᒋᑯᓀᐤ ᒥᓄᔭᐃᐧᐣ 

ᓇᑕᐃᐧᐦᐃᐁᐧᐃᐧᐣ ᐅᐊᐧᐁᐧᓇᒋᑫ

ᐅᑫᐧᓂᐊᐧᐣ ᑲᓄᑫᐣᑕᓂᐣ ᐅᐅᒪ ᐱᒧᒋᑫᐃᐧᐣ (SLFNHA) ᐊᐦᑭᐤ 
ᒪᓯᓇᐦᐃᑲᓂᐠ

•	 Laundry Aide ᐅᑭᓯᐱᑭᓂᑫ
•	 Dispatch Clerk ᑲᑲᓇᐃᐧᒪᒋᑭᑐᓀᐨ
•	 Housekeeping Aide ᑲᑲᓯᓂᑫᐨ ᓂᐯᐃᐧᑲᒥᑯᐠ
•	 Dietary Aide ᑲᐃᐧᒋᐦᐃᐁᐧᐨ ᑲᐊᓴᑲᓂᐊᐧᐠ
•	 Interpreter ᐅᑎᓀᑕᒪᑫ
•	 Maintenance Worker ᐊᐧᐁᐧᑕᐦᐃᓂᑫᐃᐧ ᐊᓄᑭᓇᑲᐣ

ᑲᓇᐊᐧᐸᑕᓂᐣ ᐊᓄᑭᐃᐧᓇᐣ ᑲᐊᒋᑲᑌᑭᐣ ᐅᐅᒪ 
SLFNHA.com/careers

ᓂᐦᑭᐱᓯᑦ:
 
ᑲᑭᒋᐊᔦᒪᐦᐁᑭᔑᑲᐠ -  
(ᐱᒧᒋᑫᐃᐧᐣ (SLFNHA) 
ᒪᓯᓇᐦᐃᑫᐃᐧᑲᒥᑯᐣ ᑕᑭᐸᑯᓯᓄᐣ 
ᐊᓄᑭᐃᐧᑭᔑᑲᐠ ᑭᒋᑭᔑᑲᐣ)
 
ᓂᐦᑭᐱᓯᑦ 23 - 30th - ᒥᓯᐁᐧᑲᒥᐠ 
ᒋᐡᑕᐦᐃᑫᐃᐧᐣ ᐃᐧᑕᒪᑫᐃᐧ ᐱᒥᑯᓇᑲ

 ᒪᑯᐱᓯᑦ:
 
ᒪᑯᐱᓯᑦ 1 - ᒥᓯᐁᐧᑲᒥᐠ ᑲᒥᑲᐃᐧᐣᑕᐊᐧᑲᓄᐊᐧᐨ 
ᒪᐡᑭᑭᐃᐧᓂᓂᐊᐧᐠ
 
ᒪᑯᐱᓯᑦ 1 - 7 - ᒪᒥᑎᓀᐣᒋᑲᐣ ᒥᓄᔭᐃᐧᐣ ᐱᒥᑯᓇᑲ
 
ᒪᑯᐱᓯᑦ 5 - ᒥᓯᐁᐧᑲᒥᐠ ᑲᒥᑲᐃᐧᐣᑕᐊᐧᑲᓄᐊᐧᐨ ᐃᑫᐧᐊᐧᐠ 
ᒥᓇ ᐃᑫᐧᓭᓴᐠ ᑲᑭᒪᒋᑐᑕᐊᐧᑲᓄᐊᐧᐨ ᒥᓇ ᑲᐊᐧᓂᔭᑲᓄᐊᐧᐨ
 
ᒪᑯᐱᓯᑦ 10 - 16 - ᒥᓯᐁᐧᑲᒥᐠ ᒪᐡᑭᑭᐃᐧᑫᐧ ᐊᓄᑭᐃᐧᐣ 
ᐱᒥᑯᓇᑲ
 
ᒪᑯᐱᓯᑦ ᑲᑭᓄᒥᔕᑲᒣᐱᒥᑯᓇᑲᐠ - ᒪᑯᐱᓯᑦ 22 
(ᐱᒧᒋᑫᐃᐧᐣ (SLFNHA) ᒪᓯᓇᐦᐃᑫᐃᐧᑲᒥᑯᐣ ᑕᑭᐸᑯᓯᓄᐣ 
ᐊᓄᑭᐃᐧᑭᔑᑲᐠ)

 ᐅᐡᑭᐸᑲᐃᐧᐱᓯᑦ: 

ᐅᐡᑭᐸᑲᐃᐧᐱᓯᑦ - ᐊᓂᔑᓇᐯᐠ ᐱᐅᑕᓇᐠ 
ᒥᑲᐃᐧᐣᑫᐃᐧᐣ ᐱᓯᑦ
 
ᐅᐡᑭᐸᑲᐃᐧᐱᓯᑦ - ᓂᔓᐱᒪᑎᓱᐃᐧᐣ 
(2SLGBTQI) ᒥᑲᐃᐧᐣᒋᑫᐃᐧᐣ + 
ᒧᓀᐣᑕᒧᐃᐧᐣ ᐱᓯᑦ
 
ᐅᐡᑭᐸᑲᐃᐧᐱᓯᑦ - ᒥᓯᐁᐧᑲᒥᐠ ᐊᓂᔑᓇᐯᐠ 
ᑲᒥᑲᐃᐧᐣᑕᐊᐧᑲᓄᐊᐧᐨ ᑭᔑᑲ



Sioux Lookout First Nations Health Authority 
P.O. Box 1300, 61 Queen Street 
Sioux Lookout, ON P8T 1B8 
Phone: 1 (807) 737-1802 
Toll Free: 1 800- 842-0681  

    www.slfnha.com  

Connect with us on:  

23 SLFNHA 
ᑲᑕᓇᓄᑭᑕᒪᑫᐨ   


